
grahaNapIDAparihArashlokAH

ಗ್ರಹಣಪೀಡಾಪರಿಹಾರಶ್ಲೋಕಾಃ

ಗ್ರಹಣಶಾಂತಿಶ್ಲೋಕಃ -
ಇಂದ್ರೋಽನಲೋ ದಂಡಧರಶ್ಚ ರಕ್ಷಃ
ಪ್ರಾಚೇತಸೋ ವಾಯುಕುಬೇರಶರ್ವಾಃ .
ಮಜ್ಜನ್ಮಋಕ್ಷೇ ಮಮ ರಾಶಿಸಂಸ್ಥೇ
ಸೂರ್ಯೋಪರಾಗಂ ಶಮಯಂತು ಸರ್ವೇ ..

ಅಥ ಗ್ರಹಣಪೀಡಾಪರಿಹಾರಶ್ಲೋಕಾಃ .
ಯೋಽಸೌ ವಜ್ರಧರೋ ದೇವಃ ಆದಿತ್ಯಾನಾಂ ಪ್ರಭುರ್ಮತಃ .
ಸಹಸ್ರನಯನಃ ಶಕ್ರಃ ಗ್ರಹಪೀಡಾಂ ವ್ಯಪೋಹತು .. 1..

ಮುಖಂಯಃ ಸರ್ವದೇವಾನಾಂ ಸಪ್ತಾರ್ಚಿರಮಿತದ್ಯುತಿಃ .
ಚಂದ್ರಸೂರ್ಯೋಪರಾಗೋತ್ಥಾಂ ಅಗ್ನಿಃ ಪೀಡಾಂ ವ್ಯಪೋಹತು .. 2..

ಯಃ ಕರ್ಮಸಾಕ್ಷೀ ಲೋಕಾನಾಂ ಯಮೋಮಹಿಷವಾಹನಃ .
ಚಂದ್ರಸೂರ್ಯೋಪರಾಗೋತ್ಥಾಂ ಗ್ರಹಪೀಡಾಂ ವ್ಯಪೋಹತು .. 3..

ರಕ್ಷೋ ಗಣಾಧಿಪಃ ಸಾಕ್ಷಾತ್ ಪ್ರಲಯಾನಲಸನ್ನಿಭಃ .
ಉಗ್ರಃ ಕರಾಲೋ ನಿರೃತಿಃ ಗ್ರಹಪೀಡಾಂ ವ್ಯಪೋಹತು .. 4..

ನಾಗಪಾಶಧರೋ ದೇವಃ ಸದಾ ಮಕರವಾಹನಃ .
ವರುಣೋ ಜಲಲೋಕೇಶೋ ಗ್ರಹಪೀಡಾಂ ವ್ಯಪೋಹತು .. 5..

ಯಃ ಪ್ರಾಣರೂಪೋ ಲೋಕಾನಾಂ ವಾಯುಃ ಕೃಷ್ಣಮೃಗಪ್ರಿಯಃ .
ಚಂದ್ರಸೂರ್ಯೋಪರಾಗೋತ್ಥಾಂ ಗ್ರಹಪೀಡಾಂ ವ್ಯಪೋಹತು .. 6..

ಯೋಽಸೌ ನಿಧಿಪತಿರ್ದೇವಃ ಖಡ್ಗಶೂಲಧರೋ ವರಃ .
ಚಂದ್ರಸೂರ್ಯೋಪರಾಗೋತ್ಥಾಂ ಕಲುಷಂ ಮೇ ವ್ಯಪೋಹತು .. 7..

ಯೋಽಸೌ ಶೂಲಧರೋ ರುದ್ರಃ ಶಂಕರೋ ವೃಷವಾಹನಃ .
ಚಂದ್ರಸೂರ್ಯೋಪರಾಗೋತ್ಥಾಂ ದೋಷಂ ನಾಶಯತು ದ್ರುತಂ .. 8..

ಓಂ ಶಾಂತಿಃ ಶಾಂತಿಃ ಶಾಂತಿಃ .
ಇತಿ ಗ್ರಹಣಪೀಡಾಪರಿಹಾರಶ್ಲೋಕಾಃ ಸಂಪೂರ್ಣಾಃ .

